
Ovdal eksámenbarggu juohkima 
 
Eksámenkandidáhtat fertejit boahtit buori áiggis ovdal go eksámen álgá ja galget leat čohkkámin 
iežaset sajiin maŋimustá 15 minuhta ovdal go eksámen álgá. Eksámenbeavddit leat 
merkejuvvon galbbaiguin ja ortnetnjuolggadusat leat beavddi alde. Eksámenfávttat čájehit gosa 
olgobiktasiid ja lávkkaid galgá bidjat. Eksámenbeavddi lusa ii leat lohpi váldit olgobiktasiid, 
lávkkaid, mobiltelefovnnaid, persovdnaohcciid js. Eksámenbeavddi lusa oažžu váldit dušše 
borramuša, juhkamuša, čállinneavvuid, identitehtaduoñaštusa ja lobálaš veahkkeneavvuid. 
 
Kandidáhtaide geain lea sierraortnet leat (namain) merken sierra sajiid.  
 
Elektrovnnalaš veahkkeneavvuid nugo mobiltelefovnna ja persovdnaohcci ii leat lohpi váldit mielde 
eksámenlatnjii. Jos dakkárat leat fárus, de galgá daid jáddadit ja rádjat seamma sadjái gosa kandidáhtta 
lea bidjan lávkkas/biktasiiddis (dahje addit eksámenfávttaide). 
 
Eksámenveahkkeneavvut: Lobálaš veahkkeneavvut galget leat almmuhuvvon eksámenbarggus. Jos 
eksámenbarggu ovdasiiddus eai leat almmuhuvvon makkárge veahkkeneavvut, de ii leat lohpi 
geavahit makkárge veahkkeneavvuid. Kandidáhtat galget čuovvut njuolggadusa digaštalakeahttá sáhttá 
go liikkáge leat lohpi geavahit makkár nu veahkkeneavvuid. 
 
Juridihka eksámeniin lea lohpi geavahit veahkkeneavvun muhtun girjjiid, publikašuvnnaid js. Dat 
galget leat dohkkehuvvon ovddalgihtii, ja daid sisaaddima, dohkkeheami, vurkema ja ruovttoluotta 
addima hárrái leat sierra rutiinnat. 
 
Jos muhtun kandidáhtta gávnnahallá veahkkeneavvuiguin mat eai namuhuvvo eksámenbarggus, dahje 
mat eai leat dohkkehuvvon ovddalgihtii, de rehkenastit ahte son lea geahččalan verrošit. 
 
Identitehtaduoñaštus: Identitehtaduoñaštus ferte leat beavddi alde. Jos kandidáhtta ii sáhte čájehit 
lobálaš duoñaštusa, de ii beasa čañahit eksámena. 
 
 

Eksámena čañaheapmi 
 
Eksámenbarggu juohkigohtet juste go eksámen álgá. Juohkigohtet maiddái olggošárkka, 
vástádusárkkaid ja čálašanárkkaid. Dakka maŋŋá registreregohtet kandidáhtaid. Kandidáhtat čájehit 
identitehtaduoñaštusaset, čállet namaset “eksámenkandidáhttalistui”, mas sii duoñaštit ahte leat 
boahtán eksámenii, ja ožžot seammás iežaset kandidáhttanummiriid . Kandidáhttanummira galgá 
čállit olggošárkii. Kandidáhttanummira galgá merkestit alcces dassážiigo áigu dárkkistit 
eksámenbohtosa. Kandidáhttanummira eai almmut telefovnna bokte.  Listtuid main oaidná 
eksámenbohtosiid almmuhit fakultehta távvaliin, ja dain gávdná kandidáhttanummira vuoñul iežas 
eksámenbohtosa. Eksámenbohtosiid bidjet maid studwebii.   
 
Eksámenvástádusa galgá čállit čáhppes bleahkain, čáhppes tuššapeannáin dahje čáhppes 
peannáin. Nu ferte dahkat dan geažil go eksámenvástádusaid máŋgejit ovdal go sáddejit daid  
dárkkisteddjiide. Go čállá liánttain dahje alit bleahkain, de šaddet heajos ja eahpečielga máŋgosat, mat 
sáhttet váttásmahttit dárkkisteami. 



Máŋggus eksámenvástádusas: Kandidáhtat geat háliidit máŋget vástádusaset sáhttet váldit 
oktavuoña eksámenfávttaiguin ovdal go eksámen álgá, ja ožžot dan várás buhtes árkkaid ja 
karbonbáhpára nu ahte sáhttet máŋget vástádusa dañi mielde go čállet dan. 
 
Hivssegis fitnan: Go fitná hivssegis, de ii oaččo lohkkadit uvssa. Eksámennjuolggadusain oažžu 
spiehkastit jos eksámenfákta lea eará sohkabealis go kandidáhtta.  
 
Bottut : Borgguhanbottut ja eará bottut eai galgga bistit guhkit go 10 minuhta ain hávális. (Dát ii 
guoskka kandidáhtaide geat leat ožžon ”vuoiŋŋastanáiggi”). Kandidáhtat geat dollet bottu oktanaga 
eai oaččo ságastallat gaskaneaset. Bottus ii leat lohpi finadit kioskas/gávppis. Jus bottu doallá 
olggobealde dan vistti gos eksámen lea, de berre kandidáhtta bottu áigge leat olgouvssa lahka. 
Bottus eai beasa kandidáhtat lohkat áviissaid eaige eará čálalaš materiálaid, eaige beasa geavahit 
elektrovnnalaš rusttegiid. 
 
Geassádeapmi eksámenis:  Kandidáhtta gii háliida geassádit eksámenis ferte deavdit skovi 
«Geassádeapmi eksámena áigge». Dan ferte dahkat maiddái dalle go geassáda buozanvuoña geažil. 
Jos lea buozas, de galgá kandidáhtta guovtti jándoris eksámenkantuvrii addit doavttirduoñaštusa, 
muñui sus ii leat vuoigatvuohta čañahit maŋiduvvon geahččaleami.  
 
Kandidáhtta gii geassáda eksámenis / lea addán vástádusa, sáhttá guoññit eksámenlanja áramusat 1 
diimmu maŋŋá go eksámen lea álgán (karantenaáigi).  
 
 

Eksámena loahpaheapmi 
 
Eksámenfávttat almmuhit kandidáhtaide go eksámenáigi nohká. Kandidáhtain lea vel 15 minuhta 
lassiáigi deavdit vástádusárkkaid bajimuš oasi ja vel olggošárkka.  
 
Árkkaid bajimušoassái galgá čállit kandidáhttanummira, beaivvi, siidologu ja fáddákoda. 
Kandidáhta nama ii galgga čállit vástádusárkii. Dušše olles árkkaid sáhttá addit. Árkkaid 
siidologuid sáhttá divvut korrektuvraláhkain/korrektuvrateaippain. Fuomáš ahte siiddut sáhttet 
liibmašuvvat oktii! Sáhttá maiddái sárggastit boasttu siidologu badjel ja čielgasit čállit dan báldii 
rivttes siidologu. Siidologuid ii sáhte merket bustávaiguin A ja B. 
 
15 minuhta liigeáiggi galgá geavahit dušše dasa, mii lea máinnašuvvon bajábealde. Ii leat lohpi 
joatkit vástádusa čállima, omd. lohkat korrektuvrra, divvut boasttuvuoñaid jnv., maŋŋá go 
eksámenáigi lea nohkan. Dat gusto vaikko kandidáhtta livččiige čállán siidologuid js. 
eksámenáigge. 
 
Lea kandidáhta iežas ovddasvástádus gerget eksámenvástádusa 15 minuhtas, mat leat ovdal 
sisaaddima. Dat mearkkaša ahte eksámenfávttain ii  leat ovddasvástádus gárvvistit / loguid bidjat 
kandidáhtaid eksámenvástádusaide, jos kandidáhtat eai leat dan ieža dahkan ovdal áigemeari. Jos 
kandidáhtta ii leat 15 minuhtas čállán siidologuid / gárvvistan iežas vástádusa, de váldá eksámenfákta 
vástádusa. Fákta bidjá vástádusa konfoluhttii dakkárin go dat lea, liibme konfoluhta gitta ja čállá 
dasa kandidáhttanummira, áiggi ja oanehis čilgehusa manin vástádus ii leat gárvvistuvvon. 
 
Kandidáhtta ferte guoññit eksámenlanja dakkaviñe go lea addán eksámenvástádusa, vejolaččat 
dakkaviñe karantenaáiggi maŋŋá, mii bistá diimmu.  
 
Universitehta árkkaid ii leat lohpi doalvut eksámenlanjas, leaš dal čállán daidda dahje ii. Dat 
gozihuvvo.     

